
ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑖ:  3-14-08   ᐱᒐᓱᐊᕐᑐᖅ:  ᕌᔅ ᑖᓪᒪᓐ 
 
ᑕᐃᔭᐅᓂᖓ:  ᐃᒪᕐᒥᐅᑕᕐᓂᐊᒐᕐᓂᒃ ᐃᒻᒥᓂᕐᓱᕐᑐᑦ ᖃᐅᔨᓴᕋᑦᓴᓂᓐᓂᖏᑦ ᐃᖃᓗᒃᑑᑦᑎᐊᖅᒥ ᐃᖃᓗᒃᐱᓐᓂᒃ 
(Salvelinus alpinus) ᐃᓚᐅᓗᑎᒃ ᑲᔪᓯᓂᖓ ᓴᐳᑎᓂᒃ ᓈᓴᐃᓂᐅᑉ ᐊᒻᒪᓗ ᐊᓚᒃᑲᕐᓗᒋᑦ ᓇᓗᓇᐃᒃᑯᓯᕐᑕᑦ 
ᐱᔭᐅᒃᑲᓂᕐᑐᑦ ᒥᒃᓴᐅᓴᒍᑏᑦ ᑕᐃᑲᓂ ᕼᐊᓗᒃᕕᒃ ᑰᒻᒥ 
     
ᑮᓇᐅᔭᑦ ᑐᑦᓯᕋᕐᑕᑦ:  ᐊᑕᐅᓯᕐᒧᑦ ᐊᒡᕌᒍᒧᑦ ᑮᓇᐅᔭᑦ - $20,000 for 2014-2015 
 
ᑐᒡᕙᓯᓐᓂᖓ:  9/19   ᓈᓴᐅᑎᓄᑦ ᐊᒡᒍᕐᓯᒪᒍᑦ:   ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  8.50/17.50 
ᑲᑎᑦᑐᒋᑦ ᓈᓴᐅᑏᑦ:  74.17/100    ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  0.00/7.50  
(ᐃᓄᐃᓴᓪᓕᒋᐊᙱᑦᑐᑦ)     ᐱᐅᓂᖓ:  29.00/35.00    
       ᑐᓴᕐᕕᖃᕋᓱᐊᕐᓂᖏᑦ:  10.00/15   
       ᑮᓇᐅᔭᖃᕐᑎᑕᐅᓂᖓ:  17.67/25   
 
ᑲᒪᒋᔭᒧᑦ ᓇᐃᓈᕈᑦ:  ᑐᕌᒐᐅᓗᐊᕐᑐᑦ ᑖᑦᓱᒧᖓ ᑲᒪᒋᔭᒧᑦ ᓄᑖᙳᕆᐊᕆᓂᖅ ᐊᑕᐅᓯᕐᓃᖔᕐᑐᓂᒃ ᖃᐅᔨᓴᕈᑎᓂᒃ 
ᐊᒻᒪᓗ ᐆᒪᔫᓂᖏᓐᓄᑦ ᑐᓴᕋᑦᓴᓂᒃ ᑮᓇᐅᔾᔭᑦᓴᕈᑎᒋᓪᓗᒋᑦ ᐊᖑᓇᓱᒃᑕᐅᕙᑦᑐᑦ ᐃᖃᓗᒃᐲᑦ ᐃᒫᒃ:  1) ᑲᔪᓯᓗᓂ 
ᓄᐊᑦᓯᓂᖅ ᐃᓗᓐᓅᖓᑐᐃᓐᓇᕐᑐᓂᒃ ᓈᓴᐅᑎᓂᒃ ᑕᐃᑲᓂ ᔭᐃᑯ ᐊᒻᒪᓗ ᕼᐊᓗᒃᕕᒃ ᑰᓐᓂ ᑕᐃᑲᓂ ᐊᑯᓂᐅᔪᒥᒃ 
ᑭᖑᓕᕇᑦ ᐋᕿᑦᑕᐅᒪᓪᓗᓂ; ᐊᒻᒪᓗ 2) ᑲᒪᒋᓗᒍ ᑭᖑᓪᓕᕐᒥᒃ ᐊᒡᕌᒍᒥᒃ ᓴᐳᑎᓂᒃ ᓈᓴᐃᓂᖅ ᕼᐊᓗᒃᕕᒃ ᑰᒻᒥ 
ᐱᑕᖃᒃᑲᐃᓂᐊᕐᒥᔪᖅ ᓇᓗᓇᐃᒃᑯᓯᕐᑕᑦ ᐱᔭᐅᒃᑲᓂᕐᑐᑦ ᒥᒃᓴᐅᓴᒃᑕᐅᓗᑎᒃ ᖃᑦᓯᐅᓂᖏᑦ. 
 
ᑲᒪᒋᔭᒧᑦ ᐃᑲᔪᕐᑐᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $20,000 22% 
ᐊᓯᖏᑦ ᐃᑲᔪᕐᑐᑦ $70,000  78% 
ᑲᑎᑦᑐᒋᑦ $90,000 100% 

 
ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑕ ᕿᒥᒡᕈᒍᑎᖏᑦ:   
 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  #1 - ᐃᑲᔪᕐᑐᖅ ᐋᕿᓱᕐᑕᐅᓂᖏᓐᓂ, ᐋᕿᒋᐊᕐᑕᐅᓂᖏᓐᓂ ᐅᕝᕙᓘᓐᓃᑦ 
ᐲᕐᑕᐅᓂᖏᓐᓂᒃ ᖃᓄᐃᓪᓗᐊᕐᓂᖏᑦ ᑲᑎᑦᑐᒋᑦ ᐊᔪᙱᑐᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.6.16 ᐅᕗᖓ 5.6.18) 
ᐊᑕᐅᓯᕐᓃᖔᕐᑐᑦ ᐅᕝᕙᓘᓐᓃᑦ ᐱᑕᖃᕐᑐᑦ ᐱᑕᖃᕐᓱᒋᔭᐅᑉᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑦ ᐅᕝᕙᓘᓐᓃᑦ 
ᓯᕗᓪᓕᐅᑎᖁᔭᐅᑉᐸᑕ ᐆᒪᔪᑦ ᐊᖑᓇᓱᒃᐸᑦᑕᖏᑦ ᐃᓄᐃᑦ. 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  ᑲᒪᒍᑕᐅᙱᑦᑐᖅ ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᓂᒃ. 
 
ᑲᒪᒋᔭᐅᑉ ᐋᕿᑦᓯᒪᓂᖓ:  ᓄᐊᑦᓯᓂᖅ ᐆᒪᔫᓂᖏᓐᓄᑦ ᓈᓴᐅᑎᓂᒃ ᐱᑕᖃᕐᓂᐊᕐᑐᖅ ᐊᑐᕐᓗᓂ ᐊᔾᔨᒌᙱᑦᑐᓂᒃ 
ᓱᓪᓗᓕᓐᓂᒃ ᓄᓗᐊᓂᒃ ᐱᓗᒋᑦ ᐃᖃᓗᒃᐲᑦ ᐊᖏᓕᕇᑦᑐᑦ ᐊᒻᒪᓗ ᐊᒡᕌᒍᖃᑎᒌᙱᑦᑐᑦ ᑕᐃᑲᓂ ᔭᐃᑯ ᐊᒻᒪᓗ 
ᕼᐊᓗᒃᕕᒃ ᑰᓐᓂ.  200 ᐃᖃᓗᒃᐲᑦ ᖃᐅᔨᓴᕐᑕᐅᓂᐊᕐᑐᑦ.  ᐊᒡᕌᒍᖏᑦ, ᐊᖑᑕᐅᒻᒪᖔᑦ ᐊᕐᓇᐅᒻᒪᖔᑦ, ᑕᑯᔭᒃ ᖁᐱᒡᕈᑦ, 
ᖃᓄᐃᓐᓂᖏᑦ, ᓱᕙᓕᐅᕈᓐᓇᕐᓂᖏᑦ ᐊᕐᓇᐃᑦ, ᐊᒻᒪᓗ ᐊᕿᐊᕈᕐᒥᐅᑕᖏᑦ ᖃᐅᔨᔭᐅᓂᐊᕐᑐᑦ ᐊᖅᑯᑎᒋᓗᒋᑦ 
ᐊᔾᔨᒌᙱᑦᑐᑦ ᐆᑦᑐᕈᑏᑦ ᐊᒻᒪᓗ ᓇᑭᖖᒑᕐᒪᖔᑕ ᓈᓴᐅᑏᑦ ᒪᑯᐊ ᓇᒦᓐᓂᐊ ᖃᐅᔨᓴᕋᑦᓴᓂᒡᕕᐅᑉ, ᖃᖓᐅᓂᖓ 
ᐊᒡᕌᒍᒥ, ᓇᒧᙵᕐᓂᖓ ᐅᓪᓗᒥ, ᓄᓗᐊᑦ ᐃᑎᓂᖏᑦ, ᐃᒪᐅᑉ ᓂᓪᓕᓇᕐᓂᖓ, ᐊᒻᒪᓗ ᓯᓚ ᑎᑎᕋᕐᑕᐅᓂᐊᕐᑐᑦ.  
ᓂᕿᖏᓐᓂᒃ ᖃᐅᔨᓴᕋᑦᓴᑦ ᓄᐊᑕᐅᓂᐊᕐᒥᔪᑦ ᖃᐅᔨᓴᕐᑕᐅᓗᑎᒃ ᓱᕋᓐᓇᕐᑐᖃᕐᒪᖔᑕ ᒪᑯᒥᖓ ᐊᕿᕐᕈᐃᑦ ᐊᒻᒪᓗ 
ᓄᖑᓱᐃᑦᑐᑦ.  ᒥᒃᓴᐅᓴᓪᓗᒋᑦ ᖃᑦᓯᐅᓂᖏᑦ, ᓴᐳᑎᓂᒃ ᓴᓇᔪᖃᕐᓂᐊᕐᑐᖅ ᑕᐃᑲᓂ ᕼᐊᓗᒃᕕᒃ ᐃᖃᓗᒃᐲᑦ 
ᓈᓴᕐᑕᐅᓗᑎᒃ ᖃᐅᑕᒫᑦ ᐊᒻᒪᓗ ᖃᐅᔨᓴᕋᑦᓴᓂᒃᕕᐅᓗᑎᒃ ᐃᖃᓗᒃᐱᑦᑕᑦ ᐆᒪᔫᓂᖏᑦ ᖃᐅᔨᓴᕐᓗᒋᑦ ᑕᐃᒫᒃ 
ᓇᓗᓇᐃᕐᑕᐅᒪᒻᒪᑦ ᖁᓪᓕᕐᓂ.  ᓱᓕᑦᑕᐅᖅ, ᐊᓯᒃᑲᓐᓂᖏᑦ 1000−2000 ᐃᖃᓗᒃᐲᑦ ᓇᓗᓇᐃᒃᑯᓯᕐᑕᐅᓂᐊᕐᑐᑦ ᐊᒻᒪᓗ 



ᐊᑭᓕᕐᑕᐅᕙᓪᓗᑎᒃ ᐅᑎᕐᑎᑦᓯᔪᑦ ᓇᓗᓇᐃᒃᑯᑕᕐᓂᒃ ᐃᖃᓗᒃᑕᒥᓂᒃ.  ᐱᔭᐅᒃᑲᓂᕐᑐᓂᒃ ᑐᓴᕋᑦᓴᑦ ᓇᓗᓇᐃᒃᑯᓯᕐᓯᒪᔪᓂᒃ 
ᐊᑐᕐᑕᐅᓂᐊᕐᑐᑦ ᐊᓚᒃᑲᕐᓗᒋᑦ ᓇᓗᓇᐃᒃᑯᓯᕐᑕᑦ ᐱᔭᐅᒃᑲᓂᕐᑐᑦ ᒥᒃᓴᐅᓴᒃᑕᐅᓂᖏᑦ ᐱᑕᖃᕐᑐᑦ ᖃᓄᐃᓪᓗᐊᕐᓂᖏᓐᓂᒃ. 
 
ᐊᑐᕐᑎᑕᐅᓂᖏᑦ ᖃᐅᔨᔭᑦ:  ᖃᐅᔨᔭᑦ ᑕᒪᑦᓱᒪᙵᑦ ᐃᓱᒪᒋᔭᒥᒃ ᑲᒪᒋᔭᐅᓂᕐᒥᒃ ᐊᑐᕐᑕᐅᓂᐊᕐᑐᑦ ᐱᑕᖃᕐᑎᓪᓗᒋᑦ 
ᐅᖃᐅᔾᔨᒋᐊᕈᑏᑦ ᐃᒪᕐᒥᐅᑕᓕᕆᔨᓂᒃ ᑲᓇᑕᒥ ᐊᐅᓚᑦᓯᔨᖏᓐᓂᒃ ᐊᒻᒪᓗ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ 
ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᒃᑕᐅᒍᓐᓇᕐᑐᑦ ᖃᓄᐃᓪᓗᐊᕐᓂᖏᓐᓂᒃ ᐃᖃᓗᒃᑑᑦᑎᐊᖅᒥ ᐃᖃᓗᒃᐲᑦ.  ᖃᐅᔨᔭᑦ 
ᐃᑲᔪᕐᓂᐊᕐᑐᑦ ᕿᒥᒡᕈᔭᐅᓂᖏᓐᓄᑦ ᐃᖃᓗᓐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᑲᒪᔾᔪᑏᑦ ᐊᒻᒪᓗ ᑲᑎᓯᒪᔪᑦ 
ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᓂᕐᒧᑦ ᐸᕐᓇᒍᑏᑦ.  ᓱᓕᑦᑕᐅᖅ, ᖃᑦᓯᐅᓂᖏᓐᓂᒃ ᓈᓴᐅᑏᑦ ᐱᔭᑦ ᓴᐳᑎᓂ 
ᖃᐅᔨᓴᕐᓂᕐᓂᒃ ᐊᒻᒪᓗ ᓇᓗᓇᐃᒃᑯᓯᕐᑕᑦ ᐱᔭᐅᒃᑲᓂᕐᑐᑦ ᒥᒃᓴᐅᓴᒃᑕᐅᓂᖏᓐᓂᒃ ᑕᐃᑲᓂ ᕼᐊᓗᒃᕕᒃ ᐱᒻᒪᕆᐅᓂᐊᕐᑐᑦ 
ᓇᓗᓇᐃᔭᕐᓗᒋᑦ ᐅᓪᓗᒥ ᐊᑕᐅᓯᕐᓃᖔᕐᑐᓂᒃ ᖃᐅᔨᓴᕈᑕᐅᔪᑦ ᐊᑐᕐᑕᑦ ᐃᖃᓗᓐᓂᐊᒐᕐᓄᑦ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ:  ᑲᒪᒋᔭᐅᓂᕐᒧᑦ ᑐᑦᓯᕋᐅᑦ ᓇᓗᓇᐃᕐᓯᔪᖅ ᐸᕐᓇᒍᑏᑦ ᑲᑎᒪᖃᑎᒋᓗᒋᑦ 
ᐃᖃᓗᒃᑑᑦᑎᐊᖅᒥ ᐊᖑᓂᐊᕐᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᕖᕝᕗᐊᕆ 2014ᒥ ᐅᖃᓕᒪᐅᓯᕆᓗᒍ ᑲᒪᒋᔭᖅ 
ᐊᒻᒪᓗ ᑐᑦᓯᕋᕐᓗᑎᒃ ᐊᖏᕈᑎᓂᒃ.  ᓄᓇᓕᓐᓂᒃ ᑐᓴᕐᕕᖃᕋᓱᐊᕐᓃᑦ ᐸᕐᓇᑕᐅᒻᒥᔪᑦ ᐊᐅᔭᖓᓂ 2014 
(ᑲᒪᔪᖃᕐᓂᖓᓂ) ᐊᒻᒪᓗ ᕖᕝᕗᐊᕆ 2015 (ᐱᔭᕇᕐᐸᑦ ᑲᒪᒋᔭᖅ).  ᑲᒪᒋᔭᒧᑦ ᐅᓂᒃᑳᑦ ᐊᒻᒪᓗ ᐊᑭᓐᓇᕐᒥᐅᑕᑦ 
ᑐᓂᔭᐅᓂᐊᕐᒥᔪᑦ ᓄᓇᓕᓐᓄᑦ.  ᒪᒡᕉᒃ ᐃᖃᓗᒃᑑᑦᑎᐊᖅᒥᐅᒃ ᓂᕈᐊᕐᑕᐅᓂᐊᕐᑑᒃ ᐅᑯᓇᙵᑦ ᐊᖑᓂᐊᕐᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ ᐃᖅᑲᓇᐃᔭᕐᑎᑕᐅᓗᑎᒃ ᐊᒻᒪᓗ ᐱᓕᒻᒪᓴᕐᑕᐅᓗᑎᒃ ᐊᐅᓪᓚᕐᓯᒪᓗᑎᒃ ᖃᐅᔨᓴᕋᑦᓴᓂᒃ 
ᑲᒪᔨᐅᓂᕐᒧᑦ ᑲᒪᒋᓗᒍ ᐊᐅᓪᓚᕐᓯᒪᓗᓂ ᐃᓚᖓ ᐱᓕᕆᐊᑉ. 
 
ᒪᓕᑦᑐᒋᑦ ᐸᐸᑕᓄᑦ ᐊᑐᐊᒐᐃᑦ, ᑕᒪᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ ᐸᐸᑕᓂᒃ ᑲᒪᒋᔭᖅ ᐃᒪᐃᒋᐊᖃᕐᑐᖅ:  (1) 
ᑐᓂᓯᒍᑕᐅᓗᓂ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐃᓘᓐᓇᖏᓐᓂᒃ ᐊᑦᑐᕐᑕᓂᒃ ᓄᓇᓕᓐᓂ ᑎᑭᙱᓐᓂᖓᓂ ᔫᓂ 30, 
2014; ᐅᕝᕙᓘᓐᓃᑦ (2) ᑐᓂᓯᓗᑎᒃ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐊᒥᓲᓂᕐᓴᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ 
ᑎᑭᖖᓐᓂᖓᓂ ᔫᓂ 30, 2014 ᐊᒻᒪᓗ ᑐᓂᓯᓗᑎᒃ ᓇᓗᓇᙱᒍᑎᓂᒃ ᑕᒪᓐᓇ ᖃᐅᔨᓴᕐᓂᖅ ᑲᒪᒋᔭᐅᒻᒪᑦ 
“ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ; ᐅᕝᕙᓘᓐᓃᑦ (3) ᑐᓂᓯᓗᓂ ᐱᑕᖃᕆᐊᓕᓐᓂᒃ ᑐᓴᕋᑦᓴᓂᒃ ᐊᓚᒃᑲᕐᓗᒍ 
ᑕᒪᓐᓇ “ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ ᑲᒪᔪᖃᕐᓯᒪᒻᒪᑦ ᑎᑭᙱᓐᓂᖓᓂ ᔫᓂ 30, 2014. 
 
ᐊᑐᓕᖁᔭᑦ:  ᑖᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ, ᐅᑯᐊ ᒪᓕᒃᑕᐅᒋᐊᓖᑦ ᐊᑐᕐᐳᑦ: 
 

1. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐊᓯᖏᓐᓂᒃ ᑮᓇᐅᔭᖃᕐᑎᑦᓯᔪᓂᒃ, ᑕᐃᒫᒃ ᓇᓗᓇᐃᕐᑕᐅᒪᒻᒪᑦ 
ᑐᑦᓯᕋᐅᒻᒥ, ᐊᖏᕐᑕᐅᒪᓗᑎᒃ.  ᑖᓐᓇ ᓇᓗᓇᐃᕐᑕᐅᒋᐊᓕᒃ ᑎᑎᖅᑲᑎᒍᑦ; ᐊᒻᒪᓗ 

2. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐱᔭᕇᕐᓗᒋᑦ ᑐᓴᕐᕕᖃᕋᓱᐊᕐᓃᑦ ᐱᑕᖃᕆᐊᖃᕐᑐᑦ ᓇᓗᓇᐃᕐᑕᑦ 
ᒪᓕᑦᑐᒍ ᐸᐸᑕᓄᑦ ᐊᑐᐊᒐᖅ. 

 
ᑎᑎᕋᕐᑕᖏᑦ ᐆᒪ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᑐᓴᕐᕕᐅᒐᓱᐊᕐᑐᖅ:  ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 


